
CCOO ENSINO ASINA
A MODIFICACIÓN DO

ACORDO DE INTERINOS/AS



CCOO ensino asina a modificación do acordo do 20 de
xuño de 1995, polo que se regulan o acceso e as

condicións de traballo do persoal docente interino e
substituto dependente da Consellería de educación

Garantir a estabilidade das listas e a permanencia do espírito do acordo que leva vixente en
Galicia desde 1995, cuestión que para CCOO é de vital importancia. A addenda asinada
deixa claro que a limitación temporal dos tres anos non resulta de aplicación en relación
co número de nomeamentos con duración por curso académico para persoal interino; isto
garante a estabilidade das listas, tal e como defendeu CCOO, a diferenza dalgunha outra
organización sindical que antepuxo o seu rédito electoral asustando o colectivo interino.

A blindaxe das listas do profesorado das actuais listas de PTFP das 19 especialidades, que
pasan a ser do corpo de PES, independentemente da titulación que teñan as persoas
actualmente consolidadas na lista.

Temos a obriga de modificar o Acordo para adaptalo ao novo marco lexislativo laboral (Real
decreto lei 32/2021), á Lei 20/2021, do 28 de decembro, de medidas urxentes para a redución
da temporalidade no emprego público e aos cambios introducidos pola nova lei de FP. 

O asinamento da addenda prodúcese por consenso das organizacións sindicais asinantes e
lógrase o obxectivo principal: o mantemento das listas estables de forma indefinida, tal e
como viña defendendo CCOO dende o principio.

Mentres outras posicións sindicais afirmaban que a Consellería presentaba unha proposta de
addenda que ían aprobar sen cambios, CCOO fixo achegas que finalmente melloraron o texto
presentado pola Consellería. Este acordo demostra a necesidade de negociar para conseguir
melloras para os colectivos que representamos.

CCOO Ensino considera positivas, de forma global, as modificacións no Acordo do 20 de xuño
de 1995:



Mellorar a causa das renuncias por fillos e fillas e familiares a cargo, de forma que se
mantén a renuncia por fillo menor de seis anos e amplíase a todos os casos recollidos nas
comisións por Concilia, é dicir, casuística de familias monoparentais, familias con dous ou
tres fillos, ou fillos/as con discapacidade recoñecida, ampliando, polo tanto, a posibilidade
de acollerse á renuncia máis alá dos seis anos en función do número de fillos e fillas ou
situacións concretas que antes non se recollían.

Con respecto á ampliación de estudos, conseguimos que a Administración aceptara
manter as que se refiren ás titulacións universitarias por cinco anos. Os tres primeiros sen
limitación ningunha e os dous seguintes, nos casos de graos e doutoramentos, sempre que
se supere unha porcentaxe mínima de créditos. 

Por outra banda, aceptaron incluír como suposto de renuncia todo tipo de contratos,
incluso a afiliación ao Réxime Especial de Traballadores/as Autónomos/as. 

O terceiro eixe era a modificación das causas de renuncia. Para CCOO foi unha liña vermella
manter como causa de renuncia a ampliación de estudos. A nosa proposta inicial era posibilitar
a renuncia sen causa ningunha; unha vez desbotada pola Administración, logramos o
seguinte:

 
Outras cuestións que se modificaron son a aceptación voluntaria de prazas de atención
domiciliaria e en centros de menores ou a inclusión do período de Entroido para os efectos de
continuidade do docente en caso de alta do titular no período non lectivo e a retirada da
necesidade do visto e prace por parte da dirección do centro.

Manifestamos o noso total desacordo nalgunha cuestión, como o baremo aplicable ás novas
convocatorias de listas de interinidades e substitucións; pero finalmente a Consellería non
aceptou cambiar o criterio, alegando a necesidade de axilidade na cobertura das vacantes. 

Así mesmo, reiteramos a esixencia do cobramento do verán para aqueles substitutos e
substitutas que traballaran cinco meses e medio durante o curso, malia que sabemos que non
depende en exclusiva da Consellería de Educación, senón que debe ser autorizado por
Facenda. 

CCOO seguirá traballando e asinando, como sindicato responsable e útil que somos, aqueles
acordos que permiten manter e mellorar as condicións laborais.

CCOO acorda unha addenda que mellora as condicións do profesorado interino, como vén
facendo dende o ano 1995. Convén recordar que Galicia é a única comunidade que ten listas
estables ininterrompidamente dende esa data, e isto é posible grazas ás organizacións que
somos capaces de negociar.



Santiago de Compostela
Rúa Miguel Ferro Caaveiro, 8 - 1.º
981 551 826
ensino.stgo@galicia.ccoo.es

A Coruña
Avda. Alfonso Molina, km 2, 3.º
981 145 895
scensino.coru@galicia.ccoo.es

Lugo
Rolda da Muralla, 58 - 4.º
982 221 060
scensino.lugo@galicia.ccoo.es

Pontevedra
Rúa Pasantería, 1 - 2.º
986 866 276
scensino.pont@galicia.ccoo.es

Ferrol
Rúa María, 42-44, 3.º
981 369 336
scensino.ferrol@galicia.ccoo.es

Ourense
Parque San Lázaro, 12 - 3.º
988 392 256
scensino.oure@galicia.ccoo.es

Vigo
Rúa das Teixugueiras, 11 Entrechán
986 246 847
scensino.vigo@galicia.ccoo.es

O Barco
Praza do Concello, 2 - 1.º
988 322 034
scensino.oure@galicia.ccoo.es

Monforte
Roberto Baamonde s/n
982 401 518
scensino.lugo@galicia.ccoo.es

Afíliate! É esencial.
www.ccooensino.gal


